
Aprender en
familia entre

paredes e
pantallas durante
o confinamento

situacion da Covid no inicio da primavera do 20 provocou, ade-

mais de todo un sunami dende o punto de vista social, unha si-
tuacion imprevista que supuxo un “desconcerto” inicial en todo o
sistema educativo ao que pouco a pouco fomos facéndolle fronte.
No caso das familias comezaron a abrollar toda unha serie de pre-
guntas e inquedanzas: vai haber escola?, que acontecerd co curso
académico?, e a salde dos nosos nenos e nenas?, como iMmos xes-
tionar a vida persoal e profesional no medio desta situacion pandé-
mica?, que acontecerd naqueles fogares onde non hai opcién de
sair ao exterior? Nesta experiencia imos mostrar de que maneira
afrontamos esta situacién nun contexto familiar determinado e de
que xeito -e a pesar das circunstancias tan excepcionais- supuxo
unha magnifica oportunidade para repensar cuestions relacionadas
co mundo do ensino.

O CONTEXTO INICIAL

Igual que pasaba noutros nucleos familiares, a primeira quincena
do confinamento percibiase coma se fosen uns dias de parar na
casa, mesmo como unha oportunidade de “descansar” da acelera-
da vida cotid, ignorando o que nos agardaba. Foi ao final da quin-
cena cando nos encontramos coa realidade: comezaba a preverse
unha situacién de longa duracién e non queriamos que o “medo”
e a incerteza fosen o camifio a seguir. Puxémonos de acordo na

A arquitectura, desefo e construcion.

casa na necesidade de saber,
de indagar, de investigar e de
debater dende diferentes pun-
tos de vista sobre o que esta-
ba acontecendo. Pero, como
abordamos esta nova realida-
de cunha nena de 9 anos...?
Coincidiamos en que tiflamos
que “vivir as circunstancias”.
Polo tanto, a pandemia tifia
que converterse, tamén, nunha
oportunidade de aprendizaxe:
os cofiecementos das distintas
areas cientificas integradas no
sistema educativo eran funda-
mentais para apoiar educativa-
mente esta vivencia. Tiflan que
orientar as nosas indagacions,
para intentar buscar respostas
e novas cuestions.

O NOVO CONTEXTO
CURRICULAR DE XIANA,
CON 9 ANOS

Dende a escola, o luns da pri-
meira semana de confinamen-
to chegounos unha proposta
que para a nosa familia resul-
tou moi axeitada: vivir a situa-
cién; aproveitar o dia a dia para
dialogar e comunicarnos; para
ler tranquilamente; para im-
plicar a nena no calculo de si-
tuacidns matematicas da casa;
para cofiecer como responden
a sociedade e a comunidade a
esta situacion.

Esta idea quizais chocaba co
sentir dalgunhas familias, que
alertaban da perda irrepara-
ble para os nosos fillos e fillas
dos dias de clase. Igualmente,
varias familias informaban das
web e blogs onde se podian
descargar actividades e exer-
cicios de matematicas e lin-
gua casteld, especialmente. O
estrés emerxia tamén con for-
za entre as familias que preci-
san de actividades para que os
seus nenos e nenas non per-
desen o seu ritmo curricular
sen esquecer a incerteza polo
descofiecemento de que estu-
dar. Todo isto combinado co
impacto do traballo telematico
para “seguir a escola a distan-
cia”. Evidentemente, todo isto
implicou empregar novas ferra-
mentas que, en xeral, non eran
tan habituais para a maioria de
nos. Sen esquecer que algun-
has familias tamén tiveron que
trasladar o seu quefacer labo-
ral & vivenda familiar, tamén de
xeito telematico.

Ao tempo, no sistema edu-
cativo percibiase certo des-
concerto: a improvisacion, a
informacién  contraditoria, as
indicacions que non daban
chegado dende os entes po-
liticos e administrativos, as fa-
milias preocupadas e nalguins
casos “presionando” a esco-
la. E, en moitos centros esco-
lares o profesorado facendo “o
que podia”, con enormes difi-
cultades e falta de recursos e
de competencias profesionais
para atender unha situacién
nunca vivida, tan excepcional.
Neste contexto xorde a primei-
ra webinar dende o colexio, os
primeiros contactos entre co-
les e familias, estudantes que
se ven por camara. Iniciase —en
certa medida- un novo esce-
nario de ensino-aprendizaxe.

A vida nas aulas en pandemia /

A semente, o xerme da vida.

A ESCOLA

Pasados uns dias, o equipo do-
cente propdn o traballo por
proxectos como metodoloxia
para organizar a practica edu-
cativa. Na aula virtual, o alum-
nado e as familias atépanse con
catro alternativas de proxectos
para un determinado periodo,
entre os que debian seleccio-
nar aqueles dous que mais lles
interesasen. A idea subxacente
que nos pareceu identificar nas
propostas ofertadas era o cri-
terio de accesibilidade e adap-
tacion aos distintos contextos
familiares, co fin de que todo
o alumnado puidese realizar un
traballo comun, pero ao mes-
mo tempo atendendo &s po-
sibilidades de cada familia. A
escola e o seu profesorado es-
tarfan acompafidndonos sem-
pre a través da aula virtual.

OS PROXECTOS DE ESCOLA
COMO PROXECTOS
FAMILIARES

A eleccién dos proxectos a
realizar debia partir dos in-
tereses da alumna. Tratdba-
se de traballar con motivacién
para adaptarse & tan necesa-
ria autonomia e autoxestion
da estudante. Conseguir este
obxectivo esixiu tempo de dia-
logo e planificacion previa.

/ A vida nas aulas en pandemia

Unha boa aportunidade para a reciclaxe de alimentos e

compostaxe.

40

Aqui van algunhas das tarefas
que desenvolvemos:

* A maqueta. Xiana necesita-
ba mobles e a organizacién do
seu cuarto de durmir, e disto
xurdiu un dos seus proxectos:
deseflar o seu propio cuar-
to. Co metro na man, mediu o
local en todas as stas dimen-
siéns. Partindo desas medidas,
coas ferramentas de desefio de
word, desefiou os mobles coas
correspondentes medidas, a
stia colocacion no espazo e as
slias cores. Feito o desefio vir-
tual, o gran reto estivo en pasar
ese proxecto a un formato de
maqueta elaborada con mate-
riais de refugallo da casa —car-

tén, cartolinas, poliespan, teas,
etc-. A maqueta estaria feita a
escala 1:50. Esixiu calculos ma-
tematicos que a continuacién
se materializaron nos distintos
mobles e equipamento da ha-
bitacién. Pero mercar un dor-
mitorio ten uns custos que a
unidade familiar ten que cofie-
cer previamente, e procedeuse
& procura de prezos dos dis-
tintos mobles e equipamento,
O que nos permitiu ter un or-
zamento final, para valorar a
idoneidade da proposta. Con
todo este material, no momen-
to de permitir a mobilidade, o
carpinteiro verificou medidas
e viabilidade da maqueta, e
mans & obra.

* O xardin e o horto. No me-
dio dunha circunstancias tan
excepcionais non deixou de
ser un privilexio poder dispor
dun pequeno xardin. Procede-
mos entén a transformar unha
parte deste xardin nun horto
educativo. A “obriga” das cir-
cunstancias fixo deste pedaci-
fio de terra unha oportunidade.
O xardin formou parte dos
proxectos promovidos dende
a escola de forma transversal e
familiares:

— Plantamos o horto seguindo
a tradicién dos Ultimos anos.
Investigamos o momento ade-
cuado de plantacién de cada
planta, seguimos o seu crece-
mento e coidados especificos:
distancia entre plantas, distri-
bucién e localizacién, coloca-
cién de guias, regadio, abonos
procedentes do composteiro,
producién e recolleita, e iden-
tificacion de obstaculos que ti-
veron algunhas plantas no seu
crecemento. Plantamos —e nal-
gun caso transplantamos- pa-
tacas, pementos, semente de
leitugas, amorodos, cebolas,
tomates, cabazas, millo e fa-
bas. Ben é certo que o feito de
ir buscar as sementes & tenda
non deixaba de ser unha opor-
tunidade para sair ao exterior e

esquecer por uns intres a rutina
pandémica.

- No xardin hai diferentes
plantas ornamentais e froitei-
ras: seguimos o seu crecemen-
to, a aparicién das follas no
caso das caducifolias, a flora-
cion, a aparicion do froito.

- ldentificaronse os paxaros
que a diario acudian a alimen-
tarse ao xardin. Datacién da
chegada dos paxaros, espa-
zos que empregan, de que se
alimentan e as condutas dal-
gunhas destas aves que Xiana
puido ir observando.

- Laboratorio de investigacién
para a realizacion de experi-
mentos cientificos propostos
dende o colexio ou por deci-
sién propia.

* A cesta da compra. A ali-
mentacion constituiuse nunha
oportunidade moi Util para a
integracién dos contidos das
distintas areas de cofecemen-
to escolar e tamén dos de
carécter transversal. Por exem-
plo: planificacién das comidas
de acordo con criterios de ha-
bitos saudables, organizacién e
realizacion da compra a través
do servizo online, xestion dos
alimentos; realizacién de recei-
tas; reciclaxe de produtos; cal-
culos dos custos da cesta da
compra; circunstancias especi-
ficas derivadas da dificultade
para acceder a algins produ-
tos alimenticios; conservacién
e durabilidade dos alimentos...

e A cobaia. Nutela chegara &s
nosas vidas dous meses antes
do confinamento total. Ainda
non houbera unha convivencia
real con ela. O dia a dia permi-
tiu constatar que este animal se
comunica, ten habitos, gustos,
apetencias e enfados, necesi-
dades vitais e potencialidades
afectivas intensas. Ten custos o
seu mantemento. Ah!l, e tamén
participou na gravaciéon de vi-
deos para a escola.



O coidado da alimentacién e do corpo,
basico mesmo para Nutela.

* As actividades domésti-
cas. A lavadora, pasar o ferro,
a preparacién do xantar, supu-
xeron unha oportunidade para
a asunciéon de responsabilida-
des no fogar. Dende sempre
na nosa vivenda a distribucién
das tarefas rompe con estereo-
tipos de xénero: todos e todas
podemos facer de todo.

® Plans de futuro. No 2019
Xiana tivo a oportunidade de
realizar algunhas viaxes que fo-
ron moi significativas para ela.
En pleno encerramento, a ilu-
sion de viaxar converteuse
nunha compafieira ideal para
imaxinar, sofiar e planificar. Foi
momento de contactar coa fa-
milia de Londres, de compartir
experiencias de confinamento;
de planificar unha viaxe para o
futuro: visitas de interese, lin-
gua, custos e distintos medios
de transporte para viaxe, tem-
pos... E mesmo de construir
alguns dos seus edificios em-
blematicos a través da prepa-
racion das stias maquetas.

* As novas oportunidades do
contexto dixital. As videocon-
ferencias da clase, a busca de
informacién para a realizacion
das propostas, os problemas
e vantaxes de traballar nunha
aula virtual que non se cofie-
cian previamente, a conexion
co exterior, entre outras, xur-

diron oportunidades para facer
un uso real e necesario da tec-
noloxia. Pero tamén a tecno-
loxia como ferramenta de xogo
méis alé da visualizacién de
produtos televisivos ou o uso
de videoxogos nun dmbito fa-
miliar no que estes dispositivos
non eran habituais. A continua
realizacién de videos e as foto-
grafias deron forma, sentido e
visibilidade &s tarefas diarias.

* O tempo libre e a interrela-
cién. Unha vez rematadas as
"obrigas” académicas, e ainda
que en Moitos casos as propos-
ta curriculares se mesturaban
co tempo libre, era necesa-
rio atender dun xeito especifi-
co estes tempos. Obviamente,
cémpre non esquecer que a si-
tuacién vivida derivou en que
algunhas actividades extraes-
colares desapareceron dos no-
sOs tempos e a convivencia con
pares de forma presencial. Xur-
diu a necesidade da organiza-
cién dos tempos e buscouse o
seu equilibrio entre as rutinas
e a introducién de novidades
que mantifan a motivacion.
Descubrimos que:

- O "ter tempo sen estrés”
para Xiana facilitou a expan-
sién da sla creatividade e ima-
xinacién: pasou de converter
o vello moble de cd’s nun edi-
ficio de varias plantas para o
que elaborou mobles de car-
tén e teas recicladas ata a ex-
perimentacién coas texturas de
distintos tipos de pinturas, co-
res, produtos, etc.

— O interese pola creacién de
xoguetes e xogos a través da
reutilizacién de equipamento
do mais variado.

- A programacién televisiva
das cadeas publicas ofertan-
do programas de calidade que
combinaban o entretemento
coa aprendizaxe escolar.

— A lectura como instrumento

de relaxacion para os tempos
de ocio.

A vida nas aulas en pandemia /

As proporcions e medidas no dia a dia.

- O emprego e manexo de
Skype. Foi todo un descubri-
mento para Xiana. Era a opor-
tunidade para manterse viva.
Os distintos contextos nos que
vive esta nena —escola, familia
extensa, amizades procedentes
da xeografia galega, espafiola
e internacional- proporciona-
ron contactos directos a diario
con outras realidades, con ou-
tras formas de vivir o momen-
to. Pero estas situacions non
quedaron restrinxidas a falar
e intercambiar opinidns... Xo-
gar conxuntamente a videoxo-
gos interactivos ou compartir
“cine en familia”; tamén rea-
lizar manualidades; acordar e
planificar actividades para fa-
cer féra dese encontro virtual
ou mesmo explorar as distin-
tas posibilidades dun chat con
emoticonas, con cancidns e
gravacions do mais variado...
Sen dubida a tecnoloxia como
potenciadora da imaxinacién.
Sen esquecer claro, algiins mo-
mentos de “tension” pola xes-
tiéns dos tempos.

* O aniversario. Para Xiana, o
seu aniversario non pasa des-
apercibido. Gdstalle celebra-

/ A vida nas aulas en pandemia

A lectura no acollemento da casa.

lo con moita intensidade. Era
a primeira vez que non cele-
braria o 17 de maio, esa data
tan emblematica para a fami-
lia e amizades, que ano tras
ano acoden & convocatoria.
Mais iamos deixar que un virus
nos roubase ese momento tan
maxico? Pois non!l Preparamo-
lo con moito agarimo. Levanta-
monos moi cedo e elaboramos
unha inxente cantidade de ma-
dalenas, o que nos esixiu traba-
llar cuestions relacionadas cos
pesos, sumas, multiplicacions,
divisiéns, tempos...; logo, fo-
molas distribuindo polas vi-
vendas dun nutrido grupo de
amigos e amigas, que, a través
das xanelas, das reixas ou mu-
ros das casas amosaban a ledi-
cia de vernos en persoa, ainda
que fose a distancia e duran-
te uns minutos! Que momento
tan emocionante para todas! E
constatamos que habia outras
formas de celebrar! Quizais nin
Xiana nin calquera de nés ima-
xinamos que algun dia celebra-
ria esa data tan importante para
ela soprando as candeas, com-
partindo a experiencia coas
stias amizades e familia a través
unha pantalla de ordenador ou
de tv... Quizais tampouco nun-
ca pensou que nunha urbani-
zacion onde o individualismo
predomina sobre a convivencia
colectiva, lle cantarian os pa-

DESENO DOS MOBLES ARMARIO

0,80m

lengo 0,60 m

Ancho

+ 1,80m +060m =3m

Alto 2,50 m

Ancho 0,75 m

rabéns, o aniversario feliz 4s 8
da tarde, cando todos e todas
nos reuniamos para cantar Re-
sistiré e aplaudir unha enorme
cantidade de profesionais que
estaban a facilitarnos eses mo-
mentos tan duros.

E PARA REMATAR... QUE
SUPUXO PARA TODOS E
TODAS ESTA EXPERIENCIA?

O confinamento na pandemia
constituiu nunha oportunidade
de convivencia, de aprender
a extraer dun momento dificil
unha oportunidade para apren-
der para a vida, de transferir
as nosas ideas a proxectos de
aprendizaxe concretos no pro-
pio enclave da vivenda familiar,
no medio préximo e non tan
préximo, como nolo permiten
as tecnoloxias. Unha oportu-
nidade mais para seguir afir-
mando que incluso os contidos
mais tradicionais do curriculo
escolar forman parte do noso
dia a dia. Sentimonos cémpli-
ces con Tonucci nas distintas
intervenciéns que tivo nas re-
des durante a pandemia: aten-
dendo as cuestiéns bésicas do
dia a dia estamos tendo unha
boa oportunidade de aprendi-
zaxe... Ou lembrando as pala-
bras dos nosos devanceiros: de
todo se aprende, se se quere.

Tamén unha oportunidade
para ver como os valores neoli-
berais subxacentes nun sistema
educativo seguen a dominar
unha parte das decisiéns e
pensamentos da sociedade.
Moitas familias e profesorado
encadraron as perdas deriva-
das desta situacion tan dificil
no ambito da adquisicion dos
cofiecementos tradicionais e
case sempre descontextualiza-
dos do dia a dia, da imperio-
sa necesidade de “acabar os
libros”.

Quizais esta situacidon, tamén
nos leve a demandar con con-
tundencia a necesidade de
colaboracién das familias e a
escola e de acordar obxectivos
comuns; de sublifar o rol fun-
damental que debe ter un pro-
fesorado ben formado, capaz
de ter criterios pedagoxicos
sélidos para orientar o proce-
so de ensino-aprendizaxe su-
perando as eivas dunha escola
“vella” que anda con moita fre-
cuencia separada das nece-
sidades e potencialidades da
vida; necesitase unha escola
viva e vida na escola contex-
tualizada na contorna.

Para Xiana, e coidamos que
para moitos nenos e nenas, ese
tempo de confinamento supu-
xo unha experiencia brutal —



dificil sen lugar a dubidas en
moitos aspectos—, pero tamén
cunhas aprendizaxes que po-
derian resumirse do seguin-
te xeito: os contidos da escola
tefien sentido na casa e vice-
versa; pédese aprender sen o
agobio de ser avaliada por
unha proba que non lle é signi-
ficativa nin reflicte o que sabe;
na casa hai moitos recursos cos
que se aprende moito; apren-
deu a transferir cofiecementos;
os medios tecnoldxicos permi-
tironlle xestionar o seu traballo
como escolar, pero tamén co-
municarse coas seus seres que-
ridos ou mesmo cofecer xente
doutras realidades... que qui-
zais co tempo ela poderé con-
tar mellor. Todo isto implicou a
atencion da nai e do pai cara a
ela, as sUas necesidades, inte-
rrogantes e demandas.

O SARS-CoV ten moitas caras.

E certo que moitas destas
cuestions poderian terse des-
envolvido en circunstancias
normais, mais dubidamos que
moitas acontecesen de non ser
pola necesidade de “parar uns
tempos” e activar “outros tem-

"

pos”.

A vida nas aulas en pandemia / O TEMA

Deixamos un debuxo final que
recolle o tema da pandemia,
segundo o sentir de Xiana.m

